
Norma primeira. Admisién
1.5 Adaptacién por extincion dun plan de estudos

O proceso de adaptacién permite ao estudantado afectado pola extincion do seu plan de estudos poder
continuar os mesmos estudos no novo plan. Podera solicitarse en calquera momento do ano ainda que, dependendo
da data na que se inicie a tramitacion na sede electrénica, non sempre serd posible formalizar matricula para ese curso.

Antes de iniciar a tramitacién é importante consultar o calendario de extincién e de implantaciéon do novo
plan dado que a posibilidade de matricula pode verse limitada. O habitual, cando se implanta un novo plan, é que
comece s6 o primeiro curso, polo que quen decida adaptarse pode non ter suficientes materias para cursar e non lle
interese cambiar ata que estean implantados os cursos superiores.

Cando exista mdis dun plan de estudos en vigor e mentres o ultimo plan verificado non estea implantado na
sua totalidade, poderase elixir o plan ao que adaptarse, tendo en conta o calendario de extincion e implantacién
aprobado (Anexo VI). Con caricter xeral, non sera posible formalizar matricula en materias sen docencia.

Non obstante, de xeito excepcional, podera autorizarse a matricula en materias do plan en proceso de
extincion nas que xa non se imparta docencia cando a adaptacién ao plan vixente impida ao estudantado matricularse
de todos os créditos necesarios para finalizar a titulacion nese mesmo curso académico, por non estar ainda dispofiibles
as materias ou actividades formativas correspondentes.

Esta posibilidade quedara limitada 4s materias imprescindibles para rematar os estudos, sempre que se
mantefa o dereito de avaliacién conforme ao calendario de extincion aprobado, e non xerara dereito 4 imparticion de
docencia nin 4 modificacion dos calendarios académicos ou de avaliacién establecidos.

Unha vez implantado na sta totalidade o ultimo plan verificado, xa non serd posible elixir o plan ao que
adaptarse, nin sera de aplicacién a excepcionalidade recollida nos dous paragrafos anteriores.

A resolucion dunha adaptacién de plan de estudos farase aplicando as tdboas aprobadas para este fin e, quen
estea desconforme co resultado debera dirixir o recurso de reposicion ao mesmo érgano que resolve.

